Tashkiliy ishlar bo'lim mudiri
Bo'lim faoliyatini rejalashtirish hamda tashkil etishga umumiy rahbarlikni amalga oshiradi. Bo'limning bosh va etakchi mutaxassislari ishini muvofiqlashtirib boradi.

Kelgusi va joriy ish rejalari ishlab chiqilishini tashkillashtiradi, ularning Rayosat majlisida ko'rib chiqish uchun o'z vaqtida kiritilishini ta'minlaydi hamda bajarilishini nazorat qilib boradi.

Reja bo'yicha topshiriqlarning o'z vaqtida bajarilishini, Konferensiya, Kengash, Rayosat hujjatlari loyihalarining belgilangan muddatda tayyorlanishini ta'minlaydi.

Kengashning ish reglamenti yuzasidan takliflar kiritadi hamda unga rioya etilishini nazorat qilib boradi.

Konfrensiya, Kengash va Rayosat majlislariga tayyorgarlik ko'rish hamda ularni o'tkazishni, Kengash ish rejalarini ishlab chiqishni, boshqa hujjatlarni tayyorlash davrida Kengash rahbariyati topshirig'iga binoan Kengash bo'limlarining ishini muvofiqlashtirib turadi.

Rayosat qaroriga ko'ra yoki Kengash rahbariyati topshirig'iga muvofiq kasaba uyushmalari masalalarida majlislar, seminarlar, ilmiy-amaliy konferensiyalar o'tkazadi, tashkiliy ishlar masalalarida a'zo tashkilotlarga amaliy va maslahat yordami ko'rsatadi, a'zo tashkilotlarning rahbarlari va faollari bilan seminar-yig'ilishlar o'tkazadi. 

Kasaba uyushmalari organlariga kadrlar nomzodlari va Kengash nomenklaturasiga kiruvchi kadrlar nomzodlari bo'yicha takliflar kiritadi, ularni Kengash rahbariyati suhbatidan o'tkazishni tashkillashtiradi.

Birlashma kengashi apparati xodimlarini attestasiyadan o'tkazish yuzasidan takliflar kiritadi hamda tegishli hujjatlarni tayyorlaydi.

Veb-sayt, lokal set va elektron pochtada olib boriladigan ishlarni nazorat qilib boradi.

Bo'lim xodimlari xizmat safarlarining samarasini tahlil qilib boradi, ularning a'zo tashkilotlardagi ishlar ahvoli to'g'risidagi axborotlarini muntazam eshitib boradi, bo'lim xodimlarining faoliyatini yo'naltirib turadi va ularga zarur yordam ko'rsatadi.

A'zo tashkilotlarda hisobot-saylovlarning borishi yuzasidan nazoratni amalga oshiradi.

Birlashma kengashining yillik faoliyati to'g'risida axborotni bo'limlar taqdim etgan ma'lumotnomalar asosida tayyorlaydi. Kadrlarni tanlash, joy-joyiga qo'yish, ularning malakasini oshirish, o'qitish masalalari bilan shug'ullanadi. 

Tarmoq kasaba uyushmasi tuman, shahar kengashlariga tashkiliy va uslubiy yordam ko'rsatadi.

Kadrlar zahirasini shakllantiradi, ularni amaliyot o'tashlarini nazorat qiladi. O'quv tashkil etish uchun lektorlar tarkibi bo'yicha takliflar kiritadi.

Birlashma kengashi va rayosati a'zolarining faoliyatini tahlil etib boradi. Bo'limga oid hujjatlarni rasmiylashtirishni tashkil etadi, tadbirlarning amalga oshirilishini ta'minlaydi.

Kasaba uyushmalarining o'rta va quyi bo'g'in organlari rahbarlari hamda xodimlari uchun kasaba uyushmalari Respublika kengashlari bilan o'zaro muvofiqlashtirilgan holda o'quv-seminarlar tashkil etadi.

Kasaba uyushmalari tizimini tahlil etib boradi va uni takomillashtirish yuzasidan takliflar tayyorlaydi.

Mintaqaviy kelishuvga viloyat xududidagi mulkchilik shaklidan qat'i nazar barcha korxona, tashkilot va muassasalarda mehnat qiluvchi xodimlarning kasaba uyushma a'zoligiga jalb etish masalasining kiritilishiga erishadi.

Mintaqaviy kelishuvga asoslangan holda, o'z Ustavini ro'yxatdan o'tkazish  uchun mahalliy hokimliklarga murojaat etgan korxona va tashkilotlarni kasaba uyushmasi xizmatiga olish tizimini ishlab chiqadi va amaliyotga tatbiq qiladi.

Kasaba uyushmalari ishini muvofiqlashtirib boruvchi tuman kengashlariga tashkiliy, amaliy-uslubiy yordam ko'rsatadi. Kasaba uyushma xodimlari va faollarini mukofotlash, rag'batlantirish yuzasidan takliflar tayyorlaydi. Nodavlat sektoriga qarashli korxona, tashkilot, muassasalarda ishlovchi xodimlar o'rtasida kasaba uyushmasiga a'zolik afzalliklarini asoslash bo'yicha olib boriladigan ishlarni tashkil etadi.

Nodavlat sektoriga qarashli xo'jalik yurituvchi sub'ektlarda ishlovchi xodimlarni kasaba uyushma harakatiga tortish, ularning kasaba uyushma tashkilotlarini tuzish bo'yicha tashkiliy ishlarni amalga oshiradi. Mazkur sohada birlashma kengashining rayosatlariga masala kiritib boradi.

Viloyatdagi korxona va tashkilotlarda boshlang'ich kasaba uyushma tashkilotini tuzishni tashkillashtiradi, so'ngra tarmoq kasaba uyushmalari tizimidagi shahar, tuman kengashlari hamda Respublika kengashlariga topshirilishini ta'minlaydi.

Boshlang'ich kasaba uyushma tashkilotlarining ishini o'rganadi, tahlil qiladi va ularga amaliy-uslubiy yordam ko'rsatadi.

Birlashma kengashi mas'ul xodimlari tomonidan boshlang'ich tashkilotlar ishini o'rganish bo'yicha axborotlar oladi va ularni umumlashtiradi.

Kasaba uyushmalari tashkilotlari faoliyatini Ustav asosida namunali tarzda yo'lga qo'yish borasida amalga oshiriladigan ishlarni muvofiqlashtirib boradi. 

Ishlab chiqarishdan ajralgan holda ishlayotgan kasaba uyushmalari qo'mitalari raislari va bu lavozimlarga qo'yilgan zaxira xodimlar to'g'risida ma'lumotlar to'playdi va ma'lumotlar bankini shakllantiradi.

Qabulxona kotibasi va EHM operatori ishini muvofiqlashtirib boradi.

